
Efni: Drög að frumvarp til laga um breytingu á lögum um úrvinnslugjald 
 
Úrvinnslusjóður fagnar því að drög að frumvarpi til laga um breytingu á lögum nr. 162/2002 um 
úrvinnslugjald og breytingu viðauka XVIII við lögin eru komin fram. Úrvinnslusjóður telur 
breytingarnar í frumvarpinu mjög mikilvægar og brýnar. Komið hefur í ljós hönnunargalli á 
reiknilíkani tengt álagningu á umbúðir, sem var innleitt 1. mars 2023, sem hefur leitt til þess að 
úrvinnslugjald var ekki innheimt af flutningsumbúðum ýmissa vöruflokka. Þetta á sér í lagi við 
pappa- og viðarumúðir. Áhrifanna gætir einnig í úrgangstölfræði hvað varðar það magn umbúða 
sem sett er á markað. 

Jafnframt vísar Úrvinnslusjóður í umsögn sjóðsins frá 27. ágúst s.l. um áform um frumvarp til laga 
um breytingu á lögum um úrvinnslugjald, þar sem lagt var til að bráðabirgðaákvæði V við lögin yrði 
annað hvort framlengt eða gert varanlegt sem varaleið. Þetta ákvæði er notað þegar innflytjendur 
vita hvorki hverjar meginsöluumbúðirnar eru né þyngd þeirra. Þetta á aðallega við um smærri 
innflytjendur og smásendingar, og getur valdið töfum við tollafgreiðslu viðkomandi vara. 
Úrvinnslusjóður ítrekar að viðbúið er að þetta vandamál komi til með að vera viðvarandi í ljósi þess 
að fjöldi smásendinga hefur aukist mikið sem hefur leitt í ljós þörfina fyrir að þetta ákvæði verði 
fremur gert varanlegt sem varaleið heldur en með framlengingu. Sjóðurinn vill þó jafnframt benda 
á að meginreglan er sú að innflytjandi eða gjaldskyldur aðili skal við tollafgreiðslu gefa upp þyngd 
og tegund umbúða í vörusendingu til tollafgreiðslu samkvæmt staðfestum upplýsingum þar um. 

Virðingarfyllst, 

Sandra Brá Jóhannsdóttir, framkvæmdastjóri 

 


